Partium concordia de eligendis arbitris in controversia
1236 febbraio 6, <Como>, "in palacio iuxta ecclesiam episcopi"

Nella controversia in atto fra il monastero di S. Abbondio e il vescovo e i frati Predicatori di Como relativamente a terre da questi ultimi occupate presso la chiesa di S. Giovanni Battista loro ceduta dal monastero, i monaci chiedono la nomina di quattro arbitri per determinarne la necessaria quantità e il valore. 
Originale in ASMi, Autografi, cart. 6, n. 19 [A].

Edizione: TATTI, Annali, II, pp. 939-41;  KOUDELKA, La fondazione del convento domenicano, n. 5.

Pergamena in buono stato di conservazione, un poco usurata in corrispondenza delle piegature antiche.  E' conservata in una cartelletta con l'indicazione "S. Pietro Martire (da Verona). Pergamena dove è nominato Pietro da Verona, S. Pietro Martire.  1236"" Rigatura e marginatura.  Sul  verso, di mano coeva - forse dello stesso notaio Ruggero - "Car(ta) litis inter monasterium Sancti Abondii | et fratres Sancti Iohannis Predicatorum"; note d'archivio moderne, fra cui le indicazioni della provenienza ("Como. S. Abbondio") e ancora della presenza di S. Pietro Martire ("Vi è nominato Pietro da Verona").
In nomine Domini. Millex(imo) ducent(exim)o trigeximo sexto, die mercurii sexto intrante mense februarii, indic(tione) nona.  Coram domino Uberto Dei gratia Cumano episcopo atque domino Conrado de Concesso Cum(ana) potestate.  Cum dominus Guil(er)mus | de Casella abbas monasterii Sancti Abondii venisset cum infrascriptis monachis fratribus suis, ex una parte, et prior provincialis prelatus de ordine fratrum Predicatorum (1) atque fra Petrus de Verona de ipsius ordine una cum quibusdam aliis | fratribus suis ex alia, occasione illius litis seu cause que movebatur per ipsum abbatem et fratres eius seu pro predicto monasterio contra predictum dominum episcopum pro ipsis fratribus Predicatoribus, seu contra ipsos fratres Predicatores vel contra aliquem alium | pro eis, de terris et possessionibus eisdem fratribus Predicatoribus datis iuxta ecclesiam et habitaculum Sancti Iohannis Baptiste concessum eisdem fratribus infra vallem Cumanam, sive de earum exstimacionibus de quibus agebatur sub deleg(atis) domini pape; et | cum idem dominus episcopus et potestas Cum(ana) instarent precibus et rogarent cum instancia precum eundem abbatem et monachos et fratres eius ut desisterent ab ipsa causa et lite et starent arbitrio et exstimacioni quod seu que fieret per | arbitros co(mmun)iter ellectos contenti et quieti, omni perturbacione pretermissa et fatigacione, licet quod nollent priorem exstimacionem factam de ipsis terris ratam habere, et hoc amore <Dei> et precibus ipsius domini episcopi et potestatis et communis Cumarum, | ad quorum preces ibidem fratres Predicatores venerant et habitaculum receperant, et ut ipsos inde eligerent arbitros (a) amicabiliter cum ipsis fratribus ac concorditer qui predictas contenciones, lites seu exstimacionem ipsarum  rerum diffinirent ac | determinarent, omnino desistentibus a dictis causis et litibus proinde motis, et exinde plenam facerent responsionem et graciossam.  Quibus auditis et intellectis, dictus dominus abbas una cum do(n)no Ieorgio et do(n)no | Petro Blanco et do(n)no Ariberto et do(n)no Romerio et do(n)no Guil(erm)o (b) et do(n)no Martino et do(n)no Zilio, monachis eiusdem abbatis et dicti monasterii Sancti Abondii, ibi presentibus, de palacio domini episcopi in quo erant intrarunt in curte seu in ecclesia | eiusdem domini episcopi causa consulendi super predictis.  Quo conscilio facto, predictus dominus abbas nomine eiusdem monasterii et confratrum eius, et presentibus dictis monachis et consentientibus, iterato representavit coram predicto domino episcopo et potestati | et predicto priore et fratribus et testibus infrascriptis respondendo dixit et protestatus fuit quod volebant, se et monachi sui, asentire precibus eiusdem domini episcopi, videlicet quod cum donassent eisdem fratribus Predicatoribus dictam ecclesiam | Beati Iohannis cum aliquantula terra, cum curte et domibus, ac concessissent voluntarie amore Dei et precibus eiusdem domini episcopi et potestatis et communis Cum(arum), de terris tamen ibi prope ab eisdem fratribus occupatis de quibus questio movebatur volebant | ut arbitri quatuor eligerentur, videlicet duo ex sua parte et alii duo ex parte fratrum Predicatorum, qui arbitri deberent cognoscere si de ipsa terra foret ab eis occupata ultra eorum necessitatem et hoc determinare;| et secundum eorum necessitatem libenter velle asentire et secundum quod ipsi arbitri concorditer laudaverint et exstimaverint super his de quibus questio movebatur stare et esse taciti et contenti.  Et cum idem abbas aliis non | responderet, de causa scilicet que movebatur <velle> desistere, induxit eum predictus episcopus ut responderet super hoc plene, precipue quod do(n)nus Petrus Blancus monachus in coloquio illius abbatis dixerat se non intelligere velle desistere | de ipsa causa episcopi mota nec de his que moveri posset contra potestatem et co(mmun)em de predictis vel occasione predictorum.  Quibus auditis rumor inde factus fuit, quod non habebatur pro plena responsione.  Quare dictus dominus abbas iterato cum dictis | monachis suis et domino Iacobo Russca consciliario eorum intravit in predicta ecclesia ad consulendum.  Quibus consultis iterato se representar(unt) ad respondendum; et ibidem dictus dominus Iacobus Russca surrexit de voluntate | eiusdem domini abbatis et monachorum, atque de ipsorum consensu et parabola dixit et protestatus fuit pro ipso domino abbate et monachis seu pro predicto monasterio quod parati erant et volebant precibus dicti domini episcopi et potestatis asentire | ut supra dictum est omni vellamine quolibet pretermisso, et elligere arbitros secundum quod dominus abbas predicxerat, et penitus desistere velle a predicta causa mota et ab omnibus aliis causis et questionibus que inde moveri possint | pro predictis.  Dum tamen quod exstimacio que fieret per arbitros de terris de quibus questio movebatur, solverent precium exstimatum, et ipso precio soluto nullam exinde volebant movere questionem nec controversiam neque contradic(ionem) | aliquam facere. Et ibidem concorditer ambe partes ac amicabiliter statuer(unt) elligere predictos arbitros.

Actum in palacio iuxta ecclesiam domini episcopi.  Unde plures carte rogate sunt fieri.

Interfuer(unt) testes dominus Girardus de Sartirano iudex de Placentia et dominus Bonapax de Mazedonio iudex Brixiensis et dominus Turcho de Fontanella et dominus Bertarus Advocatus et Anricus Bellenzonus et aliis (c) quam plures.

(SN)  Ego Rogerius de Cazanore notarius et scriba palacii co(mmun)is de Cum(is) predictis interfui et iussu suprascripte potestatis atque rogatu predicti prioris et fratrum suorum scripsi.
(a)  arbistros  con s  depennata.          (b)  Guilo  senza il consueto segno abbreviativo.          (c) Così A.
(1)  In quel periodo Stefano di Spagna (già interessatosi della questione comasca, come si deduce dal documento del 6 ottobre 1235).
(L.M.P.)
